КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
Йӧв лысьтан скӧт видзӧмын продуктивносьт кыпӧдӧм вылӧ веськӧдӧм ӧтувъя рӧскод юкӧн бергӧдӧм вылӧ субсидияяс сетан пӧрадок йылысь

Коми Республикаса Веськӧдлан котыр шуис:

1. Вынсьӧдны Йӧв лысьтан скӧт видзӧмын продуктивносьт кыпӧдӧм вылӧ веськӧдӧм ӧтувъя рӧскод юкӧн бергӧдӧм вылӧ субсидияяс сетан пӧрадок содтӧд серти. 
2. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти ладмӧдӧ Коми Республикаса олӧмӧ пӧртысь власьт органъяслысь уджсӧ аграрнӧй политика, чери овмӧс юкӧнын канму политика лӧсьӧдан да збыльмӧдан, рӧдвыв скӧт видзан юкӧнын канму политика збыльмӧдан, Коми Республика мутасын потребительскӧй кооперация да видз-му овмӧс кооперация сӧвмӧдан юалӧмъяс серти.  

3. Тайӧ шуӧмыс вынсялӧ сійӧс примитан лунсянь. 

Коми Республикаса Веськӧдлан котырӧн

Юрнуӧдысьӧс Медводдза вежысь




          Л. Максимова

Сыктывкар 

2017 вося урасьӧм тӧлысь 13 лун

107 №

ВЫНСЬӦДӦМА

Коми Республикаса Веськӧдлан котырлӧн

2017 во урасьӧм тӧлысь 13 лунся 107 №-а шуӧмӧн

(содтӧд)

Йӧв лысьтан скӧт видзӧмын продуктивносьт кыпӧдӧм вылӧ веськӧдӧм ӧтувъя рӧскод юкӧн бергӧдӧм вылӧ субсидияяс сетан 
ПӦРАДОК

1. Тайӧ Пӧрадокыс урчитӧ видз-му овмӧс вузӧс вӧчысьяслы, аспом подсобнӧй овмӧс нуӧдысь граждана кындзи, кодъясӧс лыддьӧма татшӧмъясӧн «Видз-му овмӧс сӧвмӧдӧм йылысь» Федеральнӧй оланпас серти, йӧв лысьтан скӧт видзӧмын продуктивносьт кыпӧдӧм вылӧ веськӧдӧм рӧскод юкӧн бергӧдӧм вылӧ субсидияяс сетан правилӧяс да условиеяс (водзӧ лӧсялӧмӧн — видз-му овмӧс вузӧс вӧчысьяс, субсидияяс), кутшӧмъясӧс урчитӧма «Россия Федерацияса субъектъяслӧн сьӧмкудъяслы федеральнӧй сьӧмкудйысь йӧв лысьтан скӧт видзӧмын продуктивносьт кыпӧдӧм вылӧ веськӧдӧм субсидияяс сетан да юклан правилӧяс вынсьӧдӧм да Россия Федерацияса Веськӧдлан котырлысь ӧткымын помшуӧм вынтӧмӧн лыддьӧм йылысь» Россия Федерацияса Веськӧдлан котырлӧн 2017 во тӧвшӧр тӧлысь 23 лунся 50 №-а шуӧмӧн (водзӧ — 50 №-а шуӧм).  
Субсидияяссӧ сетӧ Коми Республикаса видз-му овмӧс да потребительскӧй рынок министерство (водзӧ — Министерство) сьӧмкуд ассигнование, кутшӧмӧс лӧсялана финансӧвӧй во да планӧвӧй кадколаст вылӧ урчитӧма Коми Республикаса республиканскӧй сьӧмкудйын (федеральнӧй сьӧмкудйысь сьӧмкудкостса трансфертъяс тӧд вылӧ босьтӧмӧн), да субсидияяс сетӧм вылӧ Министерстволы урчитӧм сьӧмкуд кӧсйысьӧмъяслӧн лимитъяс тшӧт весьтӧ да на мындаын.

2. Субсидияяс сетан шӧр могӧн лоӧ вузӧс вӧчӧмкӧд (вузалӧмкӧд), уджъяс вӧчӧмкӧд, могмӧсъяс сетӧмкӧд йитӧдын йӧв лысьтан скӧт видзӧмын продуктивносьт кыпӧдӧм вылӧ веськӧдӧм рӧскод бергӧдӧм. 
3. Субсидияяс босьтны инӧда видз-му овмӧс вузӧс вӧчысьясӧс бӧръян критерийясӧн лоӧны ӧтпырйӧ татшӧм корӧмъяс вӧчӧм: 

а) видз-му овмӧс вузӧс вӧчысьӧн финансово-экономическӧй серпас йылысь отчётносьт сетӧм Россия Федерацияса видз-му овмӧс министерствоӧн  вынсьӧдӧм формаяс серти (водзӧ — Россияса видз-му овмӧс министерство) да кадколастӧ, кутшӧмӧс урчитӧма Министерство (видз-му овмӧс вузӧс вӧчысьяслы, кодъяс босьтлісны субсидияяс воддза финансӧвӧй воын); 

б) шыӧдчӧм сетан лун кежлӧ видз-му овмӧс вузӧс вӧчысьяс серти выль ног котыртӧм, банкротство либӧ найӧс бырӧдӧм серти удж нуӧдӧм, овмӧс удж нуӧдӧмын дзескӧдӧмъяслӧн абутӧмлун; 

в) тайӧ Пӧрадокӧн урчитӧм субсидияяс сетан условиеясӧ кутчысьӧм; 

г) видз-му овмӧс вузӧс вӧчысьлӧн субсидияяс сетӧм йылысь артмӧдчӧмлӧн эмлун, мыйӧн урчитӧма: 

видз-му овмӧс вузӧс вӧчысьлӧн сӧгласлун сы вылӧ, медым Министерство, Коми Республикаса сьӧм овмӧс министерство да канмусянь сьӧм овмӧс бӧрся видзӧдысь мукӧд орган видзӧдісны субсидияяс сетан условиеясӧ, шӧр могъясӧ да пӧрадокӧ кутчысьӧм бӧрся артмӧдчӧм серти;

лӧсялана финансӧвӧй во вылӧ субсидияяс видзан бӧртаслун серти петкӧдласъяс да налӧн планӧвӧй вежӧртасъяс; 

субсидияяс видзӧм йылысь отчётъяс, а сідзжӧ тайӧ субсидияяс видзан окталун петкӧдласъясӧдз воӧдчӧм йылысь отчёт сетан пӧрадок, кадколастъяс да форма, кутшӧмъясӧс урчитӧны тайӧ пунктувса коймӧд абзацӧн. 

Артмӧдчӧмлысь формасӧ вынсьӧдӧ Министерство Коми Республикаса сьӧм овмӧс министерствоӧн вынсьӧдӧм типӧвӧй форма серти да йӧзӧдӧ «Ӧтуввез» юӧртан да телекоммуникационнӧй везйын Министерстволӧн официальнӧй сайтын сійӧс вынсьӧдан лунсянь 3 лун чӧжӧн. 

Субсидия босьтысьясӧн субсидияяс видзан бӧртаслун петкӧдласъяслӧн планӧвӧй вежӧртасъяслы (ӧнія воын выльысь лӧсьӧдӧмаяс, а сідзжӧ на кындзи, кодъяс веськалісны воддза воын да (либӧ) ӧнія воын пӧжаръясӧ, ойдӧдӧмъясӧ да мукӧд ускӧттьӧӧ, виччысьтӧм да бырӧдны позьтӧм лоӧмторъясӧ), кутшӧмъясӧс урчитӧма артмӧдчӧмӧн, кутшӧмъяс петкӧдлӧны производстволысь ыдждасӧ (прӧдукция вӧчӧм (лэдзӧм), видз-му овмӧсса скӧтлӧн юр лыд), ӧнія воын колӧ лоны воддза вося лӧсялана збыль петкӧдласъяслӧн вежӧртас тшупӧдысь либӧ воддза куим воысь збыль петкӧдласъяслӧн вежӧртас шӧр тшупӧдысь оз улынджыкӧн.   

4. Корӧмъяс, кутшӧмъяслы колӧ лӧсявны видз-му овмӧс вузӧс вӧчысьяслы тӧлысьлӧн медводдза лун вылӧ, кутшӧм мунӧ тӧлысь водзын, кор кӧсйӧны кырымавны артмӧдчӧмсӧ: 

субсидия босьтысьяслӧн абу Россия Федерацияса сьӧмкуд системаын сьӧмкудъясӧ вот, ӧктас да мукӧд быть колана мынтӧм серти уджйӧзыс; 

субсидия босьтысьяслӧн абу Коми Республикаса республиканскӧй сьӧмкудйӧ субсидияяс бергӧдӧм серти нюжӧдӧм уджйӧзыс да Коми Республикаса республиканскӧй сьӧмкуд водзын нюжӧдӧм мукӧд уджйӧзыс; 

субсидия босьтысьяс серти оз нуӧдны индӧм выль ног котыртӧм, банкротство либӧ ликвидация серти уджъяс, абуӧсь овмӧс нуӧдан удж вылӧ дзескӧдӧмъяс;

субсидия босьтысьясӧн оз вермыны лоны суйӧрсайса юридическӧй кывкутысьяс, а сідзжӧ россияса юридическӧй кывкутысьяс, кодъяслӧн уставнӧй (складочнӧй) капиталын суйӧрсайса юридическӧй кывкутысьяслӧн участвуйтан пайыс, кодъясӧс пасйысянінӧн лоӧ канму либӧ мутас, кутшӧмъясӧс пыртӧма Россия Федерацияса сьӧм овмӧс министерствоӧн вынсьӧдӧм канму да мутас лыддьӧгӧ, кодъяс финансӧвӧй операцияяс нуӧдігӧн перйӧны вотсӧ кокньӧдӧн вот режим серти да (либӧ) оз урчитны юӧр восьтӧмсӧ да сетӧмсӧ татшӧм юридическӧй кывкутысьяс серти (офшорнӧй зонаяс), ӧтлаын вевтыртӧ 50 прӧчент;  

субсидия босьтысьяс оз вермыны босьтны Коми Республикаса республиканскӧй сьӧмкудйысь сьӧм мукӧд нормативнӧй инӧда акт серти тайӧ Пӧрадокӧн урчитӧм шӧр могъяс вылӧ. 

5. Ӧнія финансӧвӧй воын субсидияяс босьтӧм могысь видз-му овмӧс вузӧс вӧчысьяс сетӧны Министерствоӧ артмӧдчӧм баласӧ кык экземплярын. Министерство пасйӧ артмӧдчӧм баласӧ торъя журналын, видлалӧ, кырымалӧ сійӧс да артмӧдчӧм бала воан лунсянь 15 уджалан лун чӧжӧн, артмӧдчӧмлысь ӧти экземплярсӧ ыстӧ видз-му овмӧс вузӧс вӧчысьлы артмӧдчӧмын индӧм инпас серти либӧ юӧртӧ артмӧдчӧм кырымалӧмын ӧткажитӧм йылысь ӧткажитан помкаяссӧ индӧмӧн. 

Артмӧдчӧм кырымалӧм вылӧ колӧны татшӧм документъяс, кутшӧмъясӧс лӧсьӧдісны тӧлысьлӧн медводдза лун кежлӧ, кутшӧм мунӧ тӧлысь водзын, кор кӧсйӧны кырымавны артмӧдчӧмсӧ: 

Юридическӧй кывкутысьяслӧн (асшӧр уджалысьяслӧн) ӧтувъя канму реестрысь выписка; 

вот органлӧн справка сы йылысь, мый субсидия босьтысьлӧн Россия Федерацияса сьӧмкуд системалӧн сьӧмкудъясӧ вот, ӧктас да мукӧд быть колана мынтӧм серти уджйӧзыс абу;  

Коми Республикаса олӧмӧ пӧртысь власьт органъяслӧн тӧдмӧгъяс сы йылысь, мый Коми Республикаса республиканскӧй сьӧмкудйӧ субсидияяс бергӧдӧм серти нюжӧдӧм уджйӧзыс, кутшӧмъясӧс сетісны тшӧтш и мукӧд инӧда акт серти, да Коми Республикаса республиканскӧй сьӧмкуд водзын нюжӧдӧм мукӧд уджйӧзыс абу.  

Видз-му овмӧс вузӧс вӧчысь вермӧ ас кӧсйӧм серти сетны документъяс, кутшӧмъясӧс индӧма тайӧ пунктса коймӧд-витӧд абзацъясын. 

Тайӧ пунктлӧн коймӧд — витӧд абзацъясын индӧм документъясын пасйӧм тӧдмӧгъяссӧ субсидия босьтыссянь артмӧдчӧм бала воан лунсянь 5 уджалан лун чӧжӧн Министерство корӧ канму органъяслысь ведомствокостса юӧрӧн йитчӧм серти, кодъяслӧн веськӧдлӧм улӧ пырӧны тайӧ тӧдмӧгъясыс сэк, кор индӧм документъяссӧ субсидия босьтысь ачыс эз сет.  

Субсидия босьтысьяслысь лыддьӧгсӧ, кодъяс серти нуӧдӧны выль ног котыртӧм, ликвидация, банкротство серти удж, кодъяс дугӧдісны нуӧдны овмӧс удж, кодъяслӧн эм овмӧс удж нуӧдӧм вылӧ дзескӧдӧмъяс, ӧнія вося быд кварталлӧн медводдза лун вылӧ серпас серти нуӧдӧ Министерство.  

Артмӧдчӧм кырымалӧмын ӧткажитан подувъясыс сыын, мый: 

а) артмӧдчӧмлысь баласӧ сетӧма абу сійӧ форма серти, мый вынсьӧдӧма Министерствоӧн; 

б) артмӧдчӧм баласӧ сетӧмаӧсь субсидия босьтысьяс, кодъяслӧн субсидия босьтан инӧдыс абу; 

в) артмӧдчӧм баласӧ сетӧмаӧсь субсидия босьтысьяс, кодъяс оз лӧсявны тайӧ Пӧрадоклӧн 3 пунктӧн урчитӧм корӧмъяслы;

г) артмӧдчӧм балаӧн урчитӧм субсидияяс видзан бӧртаслун серти петкӧдласъяслӧн планӧвӧй вежӧртасъясыс оз лӧсявны тайӧ Пӧрадоклӧн 3 пунктын индӧм условиеяслы.  

Видз-му овмӧс вузӧс вӧчысьяс, кодъяс серти примитӧма артмӧдчӧм кырымалӧмын ӧткажитӧм йылысь помшуӧм, вермӧны выль пӧв шыӧдчыны тырмытӧмторъяс аддзӧм бырӧдӧм бӧрын, кутшӧмъясӧс урчитӧма тайӧ пунктлӧн “а”, “в” да “г” пунктувъясӧн. 

Артмӧдчӧм балаяс сетан, найӧс босьтӧм йылысь расписка сетан, пасъян журнал нуӧдан пӧрадок серти вӧдитчӧны тайӧ Пӧрадоклӧн 10 пунктӧн урчитӧм положениеясӧн. 

6. Видз-му овмӧс вузӧс вӧчысьяслы субсидияяс сетан условиеясӧн лоӧны: 

1) видз-му овмӧс вузӧс вӧчысьяслӧн Министерствоӧ субсидия босьтӧм вылӧ шыӧдчан тӧлысьлӧн медводдза лун кежлӧ мӧс да (либӧ) кӧза юр лыд эмлун; 

2) отчётнӧй финансӧвӧй воын мӧс юр лыд видзӧмсӧ могмӧдӧм отчётнӧй финансӧвӧй во водзын мунысь вося тшупӧд серти (водзӧ – мӧс юр лыд видзӧм), видз-му овмӧс вузӧс вӧчысьяс кындзи, кодъяс заводитісны йӧв вӧчӧм серти овмӧс нуӧдан уджсӧ отчётнӧй финансӧвӧй воын;  

3) мӧсъяслысь йӧв лысьтан продуктивносьт могмӧдӧм сійӧ воысь, кутшӧм мунӧ отчётнӧй финансӧвӧй во водзын, ӧти мӧс вылӧ 4000 кг-ысь оз этшаджык.  

Мӧс юр лыд видзӧмсӧ эскӧдӧ Министерство видз-му овмӧс вузӧс вӧчысьясӧн сетӧм отчётносьт мыччӧдъяс подув вылын. 

7. Субсидияяссӧ сетӧны вузалӧм да (либӧ) ас переработка вылӧ сетӧм 1 килограмм мӧс да (либӧ) кӧза йӧв вылӧ ставка серти, кутшӧм лӧсялӧ пузьӧдтӧм йӧв дорӧ безопасносьт серти корӧмъяслы, кутшӧмъясӧс урчитӧма 50 №-а шуӧмӧн (водзӧ – йӧв), кутшӧм дифференцируйтӧма отчётнӧй финансӧвӧй воысь мӧсъяслӧн йӧв лысьтан продуктивносьт петкӧдласъяскӧд йитӧдын отчётнӧй финансӧвӧй во водзын мунысь вося тшупӧд серти, кутшӧмӧс Министерство арталӧ татшӧм формула серти: 
С1= 
кӧні:
С1 – видз-му овмӧс вузӧс вӧчысьяслы субсидия ставка, кодъяс эз могмӧдны мӧсъяслысь продуктивносьт содӧмсӧ отчётнӧй финансӧвӧй во водзын мунысь воысь, шайт;

Wі  - Коми Республикаса республиканскӧй сьӧмкудлӧн ӧтувъя сьӧм ыджда, кутшӧмӧс сьӧмӧн могмӧдан ӧшмӧсӧн лоӧ федеральнӧй сьӧмкуд сьӧм, кутшӧмӧс урчитӧма Министерстволы индӧм шӧр могъяс вылӧ лӧсялана финансӧвӧй во кежлӧ;  

Wj  - Коми Республикаса республиканскӧй сьӧмкудлӧн ӧтувъя сьӧм ыджда, кутшӧмӧс сьӧмӧн могмӧдан ӧшмӧсӧн лоӧ республиканскӧй сьӧмкуд сьӧм, кутшӧмӧс урчитӧма Министерстволы индӧм шӧр могъяс вылӧ лӧсялана финансӧвӧй во кежлӧ;  

V1 – видз-му овмӧс вузӧс вӧчысьяслӧн йӧв ыджда, кодъяс эз могмӧдны мӧсъяслысь продуктивносьтсӧ содӧмсӧ отчётнӧй финансӧвӧй во водзын мунысь воысь, Министерствоӧн субсидия сетӧм вылӧ урчитӧм кадколастысь, килограммъяс;  

V2 – видз-му овмӧс вузӧс вӧчысьяслӧн йӧв ыджда, кодъяс видзисны либӧ могмӧдісны мӧсъяслысь продуктивносьт содӧмсӧ отчётнӧй финансӧвӧй во водзын мунысь воысь, Министерствоӧн субсидия сетӧм вылӧ урчитӧм кадколастысь, килограммъяс;  

С2=С1х1,1,
кӧні:
С2 – видз-му овмӧс вузӧс вӧчысьяслы субсидия ставка, кодъяс видзисны либӧ могмӧдісны мӧсъяслысь продуктивносьт содӧмсӧ отчётнӧй финансӧвӧй во водзын мунысь воысь, шайт. 
8. Субсидия босьтӧм вылӧ видз-му овмӧс вузӧс вӧчысьяс сетӧны Министерствоӧ татшӧм документъяс форма серти да кадколастъясӧ, кутшӧмъясӧс урчитӧма Министерстволӧн нормативнӧй инӧда актӧн: 

а) субсидия сетӧм йылысь шыӧдчӧм; 

б) видз-му овмӧс вузӧс вӧчысьлы сетны колана субсидия мында рӧштшӧт (водзӧ – справка-рӧштшӧтъяс); 

в) видз-му овмӧс вузӧс вӧчысьяслӧн субсидия босьтӧм вылӧ шыӧдчӧмын индӧм кадколастлӧн медводдза лун кежлӧ мӧс да (либӧ) кӧза юр лыд эмлун йылысь тӧдмӧгъяс;  

г) йӧв вӧчан ыджда йылысь, вузалӧм да (либӧ) ас переработка вылӧ сетӧм йӧв ыджда йылысь тӧдмӧгъяс кадколастысь, кутшӧмӧс индӧма шыӧдчӧмын субсидия сетӧм вылӧ;  

д) мӧсъяслӧн йӧв продуктивносьт йылысь тӧдмӧгъяс отчётнӧй финансӧвӧй воысь да воысь, кутшӧм мунӧ отчётнӧй финансӧвӧй во водзын, видз-му овмӧс вузӧс вӧчысьяс кындзи, кодъяс заводитісны йӧв вӧчӧм серти овмӧс нуӧдан уджсӧ отчётнӧй финансӧвӧй воын; 

е) копияяс:

документъяс (накладнӧйяс) реестрлысь либӧ складысь прӧдукция нуан ведомостьяслысь, кутшӧмъяс эскӧдӧны йӧв вузалӧмсӧ; 

сырьё сетӧм серти овмӧспытшкӧсса могъяс вылӧ накладнӧйяс реестрлысь, кутшӧмъяс эскӧдӧны, мый йӧвсӧ сетӧма ас переработка вылӧ, кадколастысь, кутшӧмӧс индӧма шыӧдчӧмын субсидия сетӧм вылӧ.  

9. Тайӧ Пӧрадоклӧн 8 пунктын индӧм документъяслысь копияяссӧ эскӧдӧны видз-му овмӧс вузӧс вӧчысьяс либӧ найӧс сетӧны подлинникъяскӧд. Сэк, кор видз-му овмӧс вузӧс вӧчысь сетӧ документъяслысь подлинникъяссӧ, налысь копиясӧ эскӧдӧ Министерствоса кывкутысь морт. Документъяслысь подлинникъяссӧ копияяскӧд сверитӧм бӧрын бӧр сетӧны видз-му овмӧс вузӧс вӧчысьлы шыӧдчӧм пасъян лунсянь 10 уджалан лунысь оз сёрджык.  

10. Министерство тайӧ Пӧрадоклӧн 8 пункт серти: 

1) воан лунӧ пасйӧ документъяссӧ налӧн воан ӧчеред пӧрадокын пасъян журналын, кутшӧмӧс нумеруйтӧны, шнуруйтӧны да вынсьӧдӧны Министерстволӧн печатьӧн, да сетӧ расписка примитӧм документъяс лыддьӧгсӧ да Министерствоӧ налысь воан кадпассӧ индӧмӧн;  

2) примитӧм документъяс пасъян лунсянь 10 уджалан лунысь оз дырджык кадколастӧ:

а) прӧверитӧ документъяссӧ сы серти: 

эм-ӧ став документыс; 

эмӧсь-ӧ лыддьӧмсӧ сьӧктӧдысь веськӧдӧмъяс, тшыкӧдӧмъяс, торксялӧмъяс; 

б) сверитӧ тайӧ Пӧрадоклӧн 8 пунктын индӧм документ копияясӧ, а оригиналъяссӧ бӧр сетӧ видз-му овмӧс вузӧс вӧчысьлы либӧ ыстӧ найӧс субсидия босьтысьлӧн инпас серти ыстан документъяссӧ быть колана лыддьӧдлӧмӧн;

в) тайӧ Пӧрадоклӧн 13 пункт серти ӧткажитӧм вылӧ помкаяслӧн эмлун  дырйи дасьтӧ да ыстӧ видз-му овмӧс вузӧс вӧчысьлы видлалӧм вылӧ документъяс примитӧмын ӧткажитӧм йылысь уведомление ӧткажитан помкаяссӧ индӧмӧн; 

3) документъяс прӧверитӧм бӧрын 5 уджалан лунысь оз дырджык кадколастӧ тайӧ пунктлӧн 2 пунктув серти: 

а) видлалӧ найӧс;

б) дасьтӧ субсидия босьтысьӧн Министерстволы вузӧс вӧчысьяслӧн финансово-экономическӧй серпас йылысь отчётносьт сетӧм йылысь тӧдмӧгъяс ӧнія во водзын мунысь воысь да содтӧ индӧм тӧдмӧгъяссӧ документъяс дорӧ;  

в) дасьтӧ  шыӧдчӧм сетан лун кежлӧ индӧм видз-му овмӧс вузӧс вӧчысь серти выль ног котыртӧм, банкротство либӧ ликвидация серти нуӧдан уджсӧ, овмӧс удж нуӧдӧмын дзескӧдӧмъяслӧн абутӧмлун йылысь тӧдмӧгъяс, да содтӧ индӧм тӧдмӧгъяссӧ документъяс дорӧ;  

г) дасьтӧ мӧс юр лыд видзӧм йылысь тӧдмӧгъяс да содтӧ индӧм тӧдмӧгъяссӧ документъяс дорӧ; 

д) примитӧ субсидия сетӧм йылысь либӧ субсидия сетӧмын ӧткажитӧм йылысь помшуӧм тайӧ Пӧрадоклӧн 14 пунктын индӧм подув серти;  

е) дасьтӧ да ыстӧ субсидия сетӧм йылысь уведомлениесӧ либӧ субсидия сетӧмын ӧткажитӧм йылысь уведомлениесӧ ӧткажитан помкаяс индӧмӧн; 

ж) пыртӧ примитӧм помшуӧм йылысь лӧсялана гижӧдсӧ пасъян журналӧ; 

з) сэк, кор примитӧны  видз-му овмӧс вузӧс вӧчысьлы субсидия сетӧм йылысь помшуӧм, эскӧдӧ справка-рӧштшӧтъяс, кутшӧмъясӧс сетӧ субсидия босьтысь; 

и) сетӧ Коми Республикаса сьӧм овмӧс министерствоӧ быд видз-му овмӧс вузӧс вӧчысь серти субсидия вуджӧдӧм вылӧ эскӧдӧм справка-рӧштшӧтъяссӧ да мынтысян документъяссӧ, кутшӧмъясӧс оформитӧма урчитӧм пӧрадокын.

11. Пасъян журналлысь, видлалӧм вылӧ документъяссӧ примитӧмын ӧткажитӧм йылысь, субсидия сетӧм йылысь, субсидия сетӧм ӧткажитӧм йылысь уведомлениеяслысь формаяссӧ урчитӧны Министерстволӧн нормативнӧй инӧда актӧн. 

12. Министерствоӧ справка-рӧштшӧтъяс да тайӧ Пӧрадоклӧн 8 пунктын индӧм документъяс сетан лунӧн лоӧ найӧс Министерствоын пасъян лун. Справка-рӧштшӧтъяс да документъяс пасъян лунӧ видз-му овмӧс вузӧс вӧчысьлы, коді сетіс найӧс, сетӧны расписка примитӧм справка-рӧштшӧтъяс да документъяс  лыддьӧг да Министерствоӧ налысь воан кадпас индӧмӧн.  

Справка-рӧштшӧтъяссӧ да тайӧ Пӧрадоклӧн 8 пунктын индӧм документъяссӧ видз-му овмӧс вузӧс вӧчысь вермӧ сетны электроннӧй документъяслӧн копияясӧн, кутшӧмъясӧс эскӧдӧма электроннӧй цифрӧвӧй кырымпасӧн, “Ӧтуввез” юӧртан да телекоммуникация везйӧн вӧдитчӧмӧн, сы лыдын Канму да муниципальнӧй услугаяслӧн (уджъяслӧн) ӧтувъя порталӧн. Та дырйи индӧм справка-рӧштшӧтъяссӧ да документъяссӧ Министерствоса уполномочитӧм уджалысь пасйӧ пасъян журналын Министерствоӧ налӧн воан лунӧ.  “Ӧтуввез” юӧртан да телекоммуникация вез пыр, сы лыдын Канму  да муниципальнӧй услугаяслӧн (уджъяслӧн) ӧтувъя портал пыр ыстӧм справка-рӧштшӧтъяс да документъяс пасйӧм йылысь расписка налысь лыддьӧгсӧ да Министерствоӧ воан кадпассӧ индӧмӧн Министерство ыстӧ видз-му овмӧс вузӧс вӧчысьлы пошта пыр документъясын индӧм инпас серти найӧс пасъян лунсянь 2 уджалан лун чӧжӧн.  

Сэк, кор справка-рӧштшӧтъяссӧ да тайӧ Пӧрадоклӧн 8 пунктын индӧм документъяссӧ ыстӧны пошта связь организация, корреспонденция вайысь мукӧд организация пыр, индӧм справка-рӧштшӧтъясӧ да документъяссӧ Министерствоса уполномочитӧм уджалысь пасйӧ пасъян журналын Министерствоӧ налӧн воан лунӧ. Пошта связь организация, корреспонденция вайысь мукӧд организация пыр ыстӧм справка-рӧштшӧтъяс да документъяс пасйӧм йылысь распискасӧ Министерство ыстӧ видз-му овмӧс вузӧс вӧчысьлы пошта пыр документъясын индӧм инпас серти справка-рӧштшӧтъяс да документъяс пасъян лунсянь 2 уджалан лун чӧжӧн. 

13. Документъяс видлавны примитӧмын ӧткажитан подувъясӧн лоӧны: 

а) тайӧ Пӧрадоклӧн 8 пунктӧн урчитӧм документъяс абу тырвыйӧ сетӧм;  

б) документъяс сетӧм, кӧні эмӧсь найӧс лыддьӧмсӧ сьӧктӧдысь веськӧдӧмъяс, тшыкӧдӧмъяс, торксялӧмъяс.

14. Субсидия сетӧмын ӧткажитан подувъясӧн лоӧны: 

а) видз-му овмӧс вузӧс вӧчысьӧн документъяс сетӧм, кутшӧмъяс оз лӧсявны тайӧ Пӧрадок серти субсидия сетан критерийяслы да условиеяслы;   

б) субсидия босьтысьӧн сетӧм документъясын индӧм юӧрлӧн сэтшӧм жӧ юӧрлы (петкӧдласъяслы) лӧсявтӧмлун, кутшӧмъясӧс урчитӧма видз-му овмӧс вузӧс вӧчысьяслӧн финансово-экономическӧй серпас йылысь отчётносьтын. 

15. Видз-му овмӧс вузӧс вӧчысь, коді босьтіс видлалӧм вылӧ шыӧдчӧм да документъяс примитӧмын ӧткажитӧм йылысь уведомление тайӧ Пӧрадоклӧн 13 пунктӧн урчитӧм подувъяс серти, вермӧ выль пӧв шыӧдчыны аддзӧм тырмытӧмторъяс бырӧдӧм бӧрын. 

Министерство выль пӧв видлалӧ документъяссӧ, кутшӧмъяс воӧмаӧсь тайӧ пункт серти, да вӧчӧ удж тайӧ Пӧрадоклӧн 10 пункт серти пӧрадокын да кадколастъясӧ. 

16. Рӧскодсӧ сьӧмӧн могмӧдӧ Министерство справка-рӧштшӧтъяс подув вылын, кутшӧмъясӧс сетӧма Коми Республикаса сьӧм овмӧс министерствоӧ, да документъяс подув вылын, кутшӧмъясӧс урчитӧма тайӧ Пӧрадоклӧн 8 пунктӧн, ӧнія финансӧвӧй воын Коми Республикаса республиканскӧй сьӧмкудлы тайӧ шӧр могъяс вылӧ урчитӧм сьӧм мындаын.  

17. Субсидиясӧ вуджӧдӧны Министерстволӧн лицевӧй тшӧт вылысь, кутшӧмӧс восьтӧма Коми Республикаса сьӧм овмӧс министерствоын: 

видз-му овмӧс вузӧс вӧчысьяслӧн тшӧтъяс вылӧ, кутшӧмъясӧс найӧ восьтӧмаӧсь Россия Федерацияса шӧр банклӧн учреждениеясын либӧ кредитнӧй организацияясын; 

Министерствоӧн субсидия сетӧм йылысь помшуӧм примитӧм бӧрын дасӧд уджалан лунысь оз сёрджык тайӧ Пӧрадоклӧн 10 пунктӧн урчитӧм кадколастъясӧ.  

18. Субсидия сетан условиеясӧ, шӧр могъясӧ да пӧрадокӧ кутчысьӧм бӧрся видзӧдны Министерство, Коми Республикаын канмусянь сьӧм овмӧс бӧрся видзӧдысь органъяс да контроль да дӧзьӧр нуӧдысь мукӧд уполномочитӧм канму орган. 

19. Тайӧ Пӧрадокӧн урчитӧм сьӧмыс лоӧ торъя могаӧн да сійӧс оз позь видзны мукӧд мог вылӧ. 

Субсидия сьӧмсӧ бергӧдӧны сэк, кор эрдӧдӧма, мый видз-му овмӧс вузӧс вӧчысь торкӧма найӧс сетан условиеяс пиысь ӧтиӧс, кутшӧмъясӧс урчитӧма тайӧ Пӧрадокӧн, кутшӧмъясӧс эрдӧдӧма Министерствоӧн, Коми Республикаын канмусянь сьӧм овмӧс бӧрся видзӧдысь органъясӧн да контроль да дӧзьӧр нуӧдысь мукӧд органӧн нуӧдӧм прӧверка дырйи, татшӧм пӧрадокын:   

Министерство субсидия сетан условиеясӧ кутчысьӧмсӧ прӧверитан акт кырымалан либӧ найӧс сетан условиеяс торкалӧмсӧ индӧм йылысь, мый эрдӧдӧма прӧверкаяс дырйи, Коми Республикаын канмусянь сьӧм овмӧс бӧрся видзӧдысь органъяслысь либӧ контроль да дӧзьӧр нуӧдан уполномочитӧм мукӧд канму органлысь тӧдмӧгъяс босьтан лунсянь 10 уджалан лун чӧж ыстӧ видз-му овмӧс вузӧс вӧчысьлы субсидия сьӧм бергӧдӧм йылысь гижӧда уведомление (водзӧ – бергӧдӧм йылысь уведомление);     

видз-му овмӧс вузӧс вӧчысь уведомление босьтан кадпассянь 30 лун чӧжӧн (уведомлениеын  кӧ абу индӧма мӧд кадколаст) бергӧдӧ субсидияяссӧ Коми Республикаса республиканскӧй сьӧмкудйӧ, кутшӧмъясӧс видзӧма найӧс сетан условиеяссӧ торкалӧмӧн;

сэк, кор оз кутчысьны субсидия сьӧмсӧ бергӧдан кадколастъясӧ, кутшӧмӧс урчитӧма уведомлениеӧн либӧ графикӧн, Министерство могмӧдӧ  найӧс перйӧмсӧ ёрд пӧрадокын Россия Федерацияса оланпастэчас серти. 

20. Сэк, кор ӧнія финансӧвӧй воын содӧ субсидия ставкаыс, Министерство субсидия ставкаяс лӧсялӧмӧн вежан лунсянь 30 уджалан лун чӧжӧн, кутшӧмъясӧс индӧма тайӧ пунктын, вӧчӧ субсидияяслысь выль рӧштшӧт да вуджӧдӧ субсидияяссӧ аслас лицевӧй тшӧт вылысь видз-му овмӧс вузӧс вӧчысьяслӧн тшӧтъяс вылӧ, кодъяс серти примитӧма субсидия сетӧм йылысь помшуӧм, сэтшӧм условие дырйи, кор индӧм видз-му овмӧс вузӧс вӧчысьясӧс абу киритӧма видз-му овмӧс прӧдукция, сырьё да сёян-юан вӧчысьяслӧн реестрысь. 

21. Сэк, кор субсидия сетан волӧн ӧшым тӧлысь 31 лун вылӧ абу воӧдчӧма субсидия видзан результативносьт петкӧдласъясӧдз, кутшӧмъясӧс урчитӧма артмӧдчӧмӧн, видз-му овмӧс вузӧс вӧчысь бергӧдӧны босьтӧм субсидияяссӧ пӧрадокын да кадколастъясӧ, кутшӧмъясӧс урчитӧма Коми Республикаса Веськӧдлан котырлӧн 2012 во ӧшым тӧлысь 24 лунся 576 №-а шуӧмӧн. 

22. Тайӧ Пӧрадоксӧ збыльмӧдӧм могысь Министерствоӧн примитӧм нормативнӧй инӧда актъяссӧ урчитӧм пӧрадокын йӧзӧдӧны “Ӧтуввез” юӧртан да телекоммуникация везйын Министерстволӧн официальнӧй сайтын найӧс примитан лунсянь 3 уджалан лун чӧжӧн. 

